
				এই পাতাটির মুদ্রণ সংশোধন করা প্রয়োজন। 
প্রাচ্য ও পাশ্চাত্য
ইসলাম বিবেচনা করেন যে, এই সকল পুরুষ আস্তিক, কেবল ইহাদের পয়গম্বর বিশ্বাসের অভাব । ধৰ্ম্মসকলের উন্নতির বাধকত্ব বা সহায়কত্ব বিশেষরূপে পরীক্ষিত হউক, দেখা যাইবে, ইসলাম যেথায় গিয়াছে, সেথায়ই আদিমনিবাসীদের রক্ষা করেছে । সে সব জাত সেথায় বৰ্ত্তমান । তাদের ভাষা, জাতীয়ত্ব আজও বৰ্ত্তমান ।
খৃষ্টধৰ্ম্ম কোথায় এমন কাজ দেখাতে পারে ? স্পেনের আরাব, অষ্ট্রেলিয়ার এবং আমেরিকার আদিমনিবাসীরা কোথায় ? কুশচানের ইয়োরোপী য়াহুদীদের কি দশা এখন করছে ? এক দানসংক্রান্ত কাৰ্য্যপ্রণালী ছাড়া ইয়োরোপের আর কোনও কার্য্যপদ্ধতি, গসপেলের অনুমোদিত নয়—গস পেলের বিরুদ্ধে সমুখিত । ইয়োরোপে যা কিছু উন্নতি হয়েছে, তার প্রত্যেকটিই খ্ৰীষ্টধৰ্ম্মের বিপক্ষে-বিদ্রোহ দ্বারা । আজ যদি ইয়োরোপে কৃশ্চানীর শক্তি থাকৃত, তাহলে 'পাস্তের' এবং ‘ককে’র স্যায় বৈজ্ঞানিক সকলকে জীবন্ত পোড়াত ; এবং ডারউইনকল্পদের শূলে দিত। বর্তমান ইয়োরোপে কুশচানী অীর সভ্যতা আলাদা জিনিষ । সভ্যতা, এখন তার প্রাচীন শত্ৰু কৃশচানীর বিনাশের জন্ত, পাদ্রিকুলের উৎসাদনে এবং তাদের হাত থেকে বিদ্যালয়

